
ᑐᓴᕐᑕᐅᓴᐅᑎᒋᒋᐊᓕᒃ 

 
 

ᐱᖓᓲᔪᕐᑐᑦ (6) ᖃᐅᔨᔭᐅᓯᒪᔪᑦ ᐳᕙᓪᓗᒋᐊᖏᑦ ᑰᑦᔪᐊᒥ 
 
. 
ᑰᑦᔪᐊᖅ, ᑯᐯᒃ - ᐁᕆᓕ 25, 2017. ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑐᓴᕐᑎᓯᓯᒪᕗᑦ 
ᐱᖓᓲᔪᕐᑐᐃᑦ (6) ᐳᕙᓪᓗᕆᐊᖏᑦ ᐁᑦᑐᑑᑎᐅᒍᓐᓇᑐᒥᒃ ᑰᑦᔪᐊᒥ ᐊᓂᒍᕐᑐᓂᑦ ᑕᕐᕿᓂᑦ ᓯᑕᒪᓂᑦ. 
ᑖᒃᑯᐊᓕᒫᑦ ᐋᓐᓂᐊᓯᐅᕐᑕᐅᕗᑦ ᐃᑉᐱᒋᔭᐅᑦᓯᐊᓱᑎᓗ. ᑲᑎᓕᒫᕐᓱᑎᑦ ᖁᓕᓪᓗ ᐱᖓᓲᔪᕐᑐᓘᕗᑦ (16) 
ᐳᓪᕙᓪᓗᑐᐃᑦ ᐁᑦᑐᑑᑎᐅᒍᓐᓇᑐᒥᒃ ᖃᐅᔨᔭᐅᓯᒪᔪᑦ ᓄᓇᕕᒻᒥ ᐊᕐᕌᒍᖅ ᓄᑖᖅ ᐱᒋᐊᓕᕐᓂᒪᓂᑦ. 
 
ᐱᒍᑦᔨᕕᖓ ᑭᓇᓕᒫᒃᑯᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᖏᑦ 
ᑰᑦᔪᐊᒥᐅᓂᑦ ᐃᑉᐱᒍᓱᑦᓯᐊᖁᔨᕗᑦ. ᐱᒍᑦᔨᕕᖓ ᑭᓇᓕᒫᒃᑯᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂᑦ ᐊᒻᒪᓗ 
ᐅᖓᕙᒥ ᑐᓚᑦᑕᕕᒃ ᐋᓐᓂᐊᕕᖓ ᖃᐅᔨᓴᖃᑦᑕᖁᑦ ᖃᓂᑕᖃᑐᐃᓐᓇᕆᐊᓕᕕᓂᕐᓂᑦ ᐃᓄᒻᒥᒃ 
ᐁᑦᑐᑑᑎᖃᕈᓐᓇᑐᒥᒃ. ᖁᓚᖕᖏᑐᑦ ᐊᔪᐃᓐᓇᕈᑎᖏᑦ ᐋᓐᓂᐊᒥᒃ ᐃᕐᐸᒋᐊᓪᓚᑎᑦᓯᑎᓕᒍᑎᖏᑦ 
ᓄᖑᑎᑦᓯᓂᐊᕐᓂᖏᓐᓂᑦ. ᑭᓯᐊᓂᓕ, ᓄᓇᓕᒻᒥᐅᓕᒫᑦ ᐃᑉᐱᒍᓱᑦᓯᐊᖏᓐᓇᕆᐊᖃᕐᖁᑦ.  
 
ᐳᕙᓪᓗᓂᖅ ᐁᑦᑐᑑᑎᐅᓯᑐᐃᓐᓇᕈᓐᓇᖏᓪᓚᖅ. ᐃᓄᒃ ᐊᒥᓱᒐᓚᓐᓂᑦ ᑫᕙᓪᓚᒍᓯᓂᑦ ᐳᕙᓪᓗᑐᒥᒃ 
ᐅᒃᑯᐊᓯᒪᔪᒦᖃᑎᖃᕈᓂ, ᐅᑦᑑᑎᒋᓗᒍ ᐊᓂᕐᕋᒥ ᐅᕝᕙᓗᓐᓃᑦ ᖃᕆᐊᒥ ᐊᓂᐊᑦᓯᓗᐊᖕᖏᑐᒥ 
ᐊᓂᕐᑎᕆᔭᐅᔪᒥᒃ, ᐋᓐᓂᐊᓕᕈᓐᓇᖁᖅ. ᐊᑦᑕᓇᕐᑑᖏᑦᑐᑦ ᐋᓐᓂᐊᑖᕐᓂᒥᒃ ᐊᒥᓱᓂ ᐃᓅᖃᑎᒌᑦᑐᓂ 
ᑲᑎᖕᖓᔪᓃᓐᓃᑦ, ᐅᑦᑑᑎᒋᓗᒍ ᓂᕆᒻᒫᓃᑦ, ᖄᑭᕐᓂᒥ ᐱᓕᐅᑎᓂᕐᓂᑦ, ᑕᕐᕋᓕᔮᕐᕕᓂᑦ, ᐊᓯᖏᓐᓂᓗ. 
 
ᐳᕙᓪᓗᓂᖅ ᑭᓯᐊᓂ ᐱᒻᒪᕆᐅᕗᖅ ᖃᓂᒪᓐᓇᐅᓱᓂ ᐊᒻᒪᓗ ᐃᓗᓯᕐᒥᒃ ᐱᓀᓗᑦᓰᒪᕆᒍᓐᓇᓱᓂ, 
ᐱᓗᐊᕐᑐᒥᒃ ᒥᑭᔪᓄᑦ ᐱᐊᕋᕐᓄᑦ ᐃᓄᓐᓄᓗ ᑎᒥᒥᑎᒍᑦ ᓴᐴᓗᑕᖃᑦᓯᐊᖏᑦᑐᓄᑦ ᖃᓂᒪᓂᕐᒥᑎᒍᑦ 
ᐅᕝᕙᓗᓐᓃᑦ ᐱᐅᓯᕐᒥᑎᒍᑦ ᐃᓅᓯᕐᒥᓂ. ᐳᕙᓪᓗᓂᖅ ᐃᕐᐸᕈᓐᓇᖁᖅ ᐊᓂᕐᑎᕆᓂᑐᐃᓐᓇᑎᒍᑦ 
ᐁᑦᑐᑑᑎᐅᒍᓐᓇᑐᓂᑦ ᐁᔪᖓᔪᓂᑦ ᒥᑭᔪᐊᐱᓐᓂᑦ ᐊᓂᕐᑎᕆᔭᕗᓐᓃᑐᓂᑦ. ᑖᒃᑯᐊ ᐁᔪᖓᔪᑦ 
ᐃᕐᐸᓲᖑᕗᑦ ᖁᐃᕐᑐᑲᑕᓂᑎᒍᑦ ᐊᒻᒪᓗ ᓄᕐᖃᔪᐃᑦᑐᒥᒃ ᖁᐃᕐᑐᓂᖓᑎᒍᑦ ᐃᓅᑉ ᐳᕙᓪᓗᑑᑉ.  
 
ᐳᕙᓪᓗᑐᓄᑦ ᐄᕐᖃᒉᑦ ᐋᓐᓂᐊᒥᒃ ᐋᕐᕿᒍᓐᓇᖁᑦ, ᐱᒻᒪᕆᐅᕗᖅ ᖃᐅᔨᔭᐅᑲᐱᒍᓂ. ᐱᒍᑦᔨᕕᖓ 
ᑭᓇᓕᒫᒃᑯᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂᑦ ᐅᓐᓂᑑᑎᖃᕐᖁᑦ ᐊᑕᐅᓯᕐᒥᒃ ᐅᖓᑖᓄᓗᓐᓃᑦ 
ᐃᓕᑕᕐᓇᐅᑎᖃᕐᐸᑕ ᑕᑯᓂᐊᖁᔭᐅᕗᑦ ᐋᓐᓂᐊᓯᐅᕐᑎᒪᕆᒻᒥᒃ ᐋᓐᓂᐊᓯᐅᕐᑎᒥᓗᓐᓃᑦ 
ᒫᓐᓇᓴᐅᑎᒋᐅᒍᓐᓇᕕᓕᒫᖓᓂ: 
 

• ᖁᐃᕐᑐᖃᑦᑕᕈᓂ ᐊᑦᔨᒋᖕᖏᑕᖓᓂᒃ ᖁᐃᕐᑐᕈᓯᒻᒥᑕ ᓄᕐᖃᔪᐃᑦᑐᒥᒃ ᖁᐃᕐᑐᕈᓂ 
ᐱᓇᓱᐊᕈᓰᓐᓂᒃ ᒪᕐᕉᓂᒃ ᐅᖓᑖᓄᓗᓐᓃᑦ; 

• ᐆᓇᕿᒍᓂ; 
• ᓄᑭᖃᑦᓯᐊᖏᒃᑯᓂ ᑕᖃᒪᒍᓂᓗ; 
• ᓂᕆᒍᒪᑦᓯᐊᕈᓐᓀᕈᓂ ᓴᓗᒍᓂᓗ; 
• ᐅᕐᖁᓯᐅᖃᑦᑕᕈᓂ ᐅᓐᓄᐊᒥ; 
• ᓴᕝᕕᓕᕆᒍᓂ ᐊᓂᕐᑎᕆᑦᓱᓂ; 
• ᖁᐃᕐᑐᓗᓂ ᐊᐅᒻᒥᒃ ᐊᓂᐊᑦᓯᒍᓂ. 

ᐱᒍᑦᔨᕕᖓ ᑭᓇᓕᒫᒃᑯᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂᑦ ᑲᔪᓯᖏᓐᓇᑑᒐᓗᐊᑦ ᑲᒪᑦᓯᐊᕋᓱᑦᓱᑎᑦ 
ᖃᓄᐃᓕᖓᓕᕐᒪᖔᑦ ᑕᒪᓐᓇ, ᓄᓇᓕᒻᒥᐅᓕᒫᓂᑦ ᐃᓚᐅᖁᔨᕗᑦ ᐃᕐᐸᑎᑦᓯᑌᓕᓂᕐᒥᒃ ᐳᕙᓪᓗᓂᕐᒥᒃ. 
ᑲᑐᑦᔨᖃᑎᒌᑦᓯᐊᕆᐊᖃᕐᖁᑦ ᑭᓇᓕᒫᒃᑯᑦ ᓇᓗᓀᕐᓯᓗᑎᑦ ᑌᒃᑯᓂᖓ ᐳᕙᓪᓗᑐᐃᓐᓇᕆᐊᓕᓐᓂᑦ, 
ᐳᕙᓪᓗᑐᓂᑦ ᐁᑦᑐᑑᑎᐅᒍᓐᓇᑐᒥᒃ. ᑖᒃᑯᐊ ᐃᓄᐃᑦ ᖃᐅᔨᓴᕐᑕᐅᒋᐊᓖᑦ ᒫᓐᓇᓴᐅᑎᒋᐅᒍᓐᓇᕕᓕᒫᖓᒍᑦ 
ᐊᑦᑕᓇᕐᑐᒦᒍᑕᐅᑐᐃᓐᓇᕆᐊᓖᑦ ᖃᓂᒻᒪᕆᐊᓪᓚᑐᖃᓂᐊᖕᖏᐸᑦ. ᐊᑕᐅᑦᓯᑯᑦ, ᐃᕐᐸᑎᑦᓯᖏᑦᑑᒍᓐᓇᖁᒍᑦ 
ᐳᕙᓪᓗᓂᕐᒥᒃ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑭᓇᓕᒫᒃᑯᓂᑦ ᐱᒍᑦᔨᔨᐅᕗᖅ ᓄᐃᑕᕕᓂᖅ 1978ᖑᑎᓪᓗᒍ 
ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᑯᐯᒃ ᓄᓇᖁᑎᓕᒫᑲᓴᖓᓂᒃ 
ᑕᕐᕋᖓᓂ 55 ᐃᑰᑕᖓᓂ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᓂᕐᓂᑦ ᓄᓇᓯᒪᔪᓂᑦ 14ᓂᑦ 
ᓄᓇᓕᓐᓂᑦ. 

ᐱᓯᒪᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᒍᑦᔨᕕᖓ ᑭᓇᓕᒫᒃᑯᑦ 

ᖃᓄᐃᖕᖏᓯᐊᕆᐊᖃᕐᓂᖓᓂ ᐱᒍᑦᔨᕕᖓᓂ 
 

ᑐᑭᓯᒋᐊᕐᕕᓴᖅ: ᐱᐊᓐ ᒍᐊᑦ 
ᑐᑭᓯᒪᔭᐅᒋᐊᓕᓐᓂᑦ ᑐᑭᓯᒪᑎᑦᓯᔨᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᒃᑯᓂ 
819-964-2222, ᓃᓂᕐᓗᒍ 258 

 
 

 


